
Sud Bosne i Hercegovine

Суд Босне и Хецеговине

Broj: S1 3 Iž 051976 25  Iž



               
IZVORNIK                           

Sarajevo, 07.05.2025. godine                                                                                                                                                                                                      
Sud Bosne i Hercegovine u Sarajevu, u apelacionom vijeću sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi Ane Šimunović iz ..., izjavljenoj protiv Zaključka Centralne izborne komisije Bosne i Hercegovine broj: 05-1-07-1-4216/25 od 16.04.2025. godine o odbijanju povraćaja u prijašnje stanje, na nejavnoj sjednici, održanoj dana 07.05.2025. godine, donio je 
R J E Š E N J E

Odbija se žalba.
O b r a z l o ž e n j e
Zaključkom Centralne izborne komisije Bosne i Hercegovine broj i datum navedeni u uvodu, odbijen je prijedlog Ane Šimunović za povraćaj u prijašnje stanje zbog propuštanja podnošenja izjave o prihvatanju/odbijanju mandata.

Protiv ovog zaklučka žalbu je blagovremeno podnijela Ana Šimunović zbog povrede pravila ZUP-a, pogrešno i nepotpuno utvrđenog činjeničnog stanja i pogrešne primjene materijanog prava. Povredu odredbičlana 9, 12 i 94 stav 2  ZUP-a žaliteljica nalazi u činjenici da prilikom odlučivanja CIK nije potpuno i pravilno utvrdio činjenično stanje, nije obezbjedio da neznanje žaliteljice ne bude na štetu njenih prava i time nije ni donio zakonitu odluku o njenom prijedlogu za povraćaju prijašnje stanje. Smatrada su razlozi obrazloženja zaključka međusobno kontradiktorni pošto se nakon prijema izjave članice Opštinske izborne komisije Vitez, Jelene Skopljak, ponovo zatražili izjašnjenje OIK Vitez koji je nezakonit i suprotan prvom izjašnjenju. CiK nije uzeo u obzir prvu izjavu na koji način je sa pretjeranim teretom kažnjena žaliteljica kojoj je nezakonito oduzet mandat koji joj je dodijeljen kao kvalifikovanom delegatu. Smatra  da ispunjava uslove za prihvatanje povrata u prijašnje stanje  iz člana 94 stav 2 ZUP-a jer je iz neznanja ili očigledne pogreške podnesak blagovremeno neposredno predala nenadležnom organu. Stoga predlaže da se žalba nusvoji pobijani zaključak poništi i dozvoli prjedlog za povrat u prijašnje stanje i sporna odluka CiKa broj 05-1-07-1-16/25 od 05.03.2025. godine preinači i dodijeli/vrati mandat ili da se sporna odluka vrati na ponovni postupka i odlučivanje.
U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu. Prijedlog za povrat i u prijašnje stanje odbijena zakonitim i pravilnim zaključkom uz isticanje da je Sud BiH odlukom broj S 1 3 Iž 0518000 25 Iž od 17.04.2025. godine odbio žalbu imenovane izjavljenu protiv odluke broj 05-1-07-1-16/25 od 05.03.2025. godine kojim je mandat žaliteljice dodijeljne sljedećem kvalifikovanom kandidatu.
Žalba nije osnovana.
Prema stanju u spisu proizlazi da je Centralna izborna komisija Bosne i Hercegovine dana 16.01.2025. godine donijela odluku broj 06-1-07-1-16/25 kojom je utvrdila prestanak mandata Križanović Ranku, vijećniku u Opštinskom vijeću Vitez sa liste političkog subjekta HDZ BiH, HSS Stjepan Radić, HKDU-BiH i upražnjeni mandat dodijelila Ani Šimunović sljedećem kvalifikovanom kandidatu sa navedne liste. Ani Šimunović je naloženo da u roku od 7 dana od prijema dostavi Centralnoj izbornoj komisiji BiH izjavu o prihvatanju/odbijanju mandata, u protivnom će se smatrati da je od mandata odustala, kakva uputa je navedena i u popratnom aktu broj 06-1-07-1-16/25 od 16.01.2025. godine u prilogu kojeg je dostavljana odluka o dodjeli mandata.
Budući da u ostavljenom roku nije zaprimila izjavu Ane Šimunović, Centralna izborna komisija BiH je smatrala da je imenovana odustala od mandata i odlukom broj 06-1-07-1-16/25 od 05.03.2025. godine predmetni mandat dodijelila je sljedećem kvalifikovanom kandidatu sa iste političke liste Žulejvić Milku, protiv koje odluke je Ana Šimunović izjavila žalbu koja je odbijena rješenjem Suda Bosne i Hercegovine broj S 1 3 Iž 051800 25 Iž od 17.04.2025. godine. 

Ana Šimunović je podnijela i prijedlog za povrat u prijašnje stanje zbog propuštanja podnošenja izjave o prihvatanju/odbijanju mandata koji je odbijen Zaključkom Centralne izborne komisije BiH koji zaključak je predmet ovog žalbenog postupka. Iz obrazloženja zaključka se utrvđuje da je Centralna izborna komisija BiH utvrdila da nisu ispunjeni uslovi za povrat u prijašnje stanje primjenom člana 94 stav 2 Zakona o u pravnom postupku jer nije utvrđeno da je Oštinska izbporna komisija Vitez, kao nenadležno tijelo, blagovremeno  primila izjavu žaliteljice o prihvatanju mandata.
Cijeneći pravilnost i zakonitost pobijanog zaključka Centralne izborne komisije BiH, apelaciono vijeće je utvrdilo da je odluka donesena nakon uvida u kompletan spis predmeta, da je činjenično stanje utvrđeno potpuno i pravilno. Time je ispoštovano načelo materijalne istine propisano članom 9 Zakona o upravnom postupku („Službeni glasnik BiH“ 29/02 sa izmjenama). Raspravljajući o osnovanosti prijedloga za povrat u prijašnje stanje Centralna izborna komisija BiH pravilno je u pobijanom zaključku primjenila član 94 stav 2 citiranog zakona, što navode žalbe čini neosnovanim.
Naime, odredba člana 94 stav 2 Zakona o upravnom postupku propisuje pravo učesniku u postupklu povrata u prijašnje stanje ukoliko je propušten rok za predaju podneska, a koji je zbog neznanja ili očigledne pogreške blagovremeno poslat običnom poštom ili neposredno predala nenadležnom organu.
U konkrentom slučaj žaliteljica tvrdi da je u ostavljenom roku izjavu o prihvatanju mandata neposredno predala Opštinskoj izbornoj komisiji Vitez. Ovom radnjom žaliteljica se ne može pozivati na neznanje jer je u odluci o dodjeli mandata, kao i u popratnom aktu dobila jasnu uputu da izjava dostavlja Centralnoj izbornoj komisiji BiH. Da bi osnov za povrat u prijašnje stanje zbog propuštanje roka bila očigledna pogreška blagovremenim dostavljanjem izjave nenadležnom organu potrebno je da je Opštinska izborna komisija Vitez, kao nenadležna organ podnesak i primila.
Iz stanja spisa proizilazi da Centralna izborna komisija BiH raspravila činjenicu da li je Opštinska izborna Vitez zaprimila izjavu žaliteljice o prihvatanju mandata cijeneći izjašnjenje članice Opštinske izborne komisije Vitez Jelene Skopljak da je izjavu zaprimila i ostavila na tastaturi odsutne predsjednice OIK-a, kao i izjašnjenje Opštinske izborne komisije Vitez da nisu zaprimili izjavu o prihvatanju manadat. Kod izostanka relevantnih dokaza da je Opštinska izborna komisija Vitez kao nenadležan organ, blagovremeno zaprimila izjavu žaliteljice, pravilno je u pobijanom zaključku utvrđeno da nisu ispunjeni zakonski uslovi da se dozvoli povrat u prijašnje stanje zbog propuštanja roka uslovljenog dostvaljanjem izjave nenadležnom organu. 
Iz navedenih razloga žaliteljica neosnovano predlaže da se pobijani zaključak poništi. Posebno je neosnovan žalbeni prijedlog da se povodom žalbe u ovom postupku preinači odluka CiK-a broj 06-1-07-1-16/25 od 05.03.2025. godine jer se žalba na ovu odluku ne odnosi i jer je ova odluka bila predmet pobijanja u drugom postupku koji je okončan pred ovim sudom rješenjem broj S 1 3 Iž 051800 25 Iž od 17.04.2025. godine.
Obzirom na navedeno, po ocjeni ovog vijeća, pobijana Odluka Centralne izborne  komisije BiH je pravilna i zakonita, a žalba neosnovana, pa je istu, primjenom odredbe člana 81 stav 1 Zakona o upravnim sporovima Bosne i Hercegovine (Službeni glasnik BiH,  broj  (19/02 -74/10), valjalo odbiti.

